
	 1. ՀՀ արդարադատության նախարարություն
	09.07.2021թ.

	
	N /27.2/20184-2021 

	[bookmark: P192][bookmark: P198]          1.  Նախագծի վերնագրի, նախագծի 1-ին և 2-րդ կետերի դրույթներն անհրաժեշտ է խմբագրել, մասնավորապես՝ նախ նշել «Թանկարժեք մետաղների և թանկարժեք քարերի պետական գանձարան» գործակալության 2021-2024 թվականների թանկարժեք մետաղների և թանկարժեք քարերի պետական պահուստների օտարման միջոցառումների ծրագրին հավանություն տալու մասին» դրույթները և հետո նոր նախատեսել Հայաստանի Հանրապետության կառավարության 2018 թվականի հունվարի 11-ի N 1 արձանագրային որոշումն ուժը կորցրած ճանաչելուն վերաբերող դրույթները:

	Ընդունվել է, կատարվել է համապատասխան փոփոխություն:

 

	2. Նախագծի նախաբանում հղում է տրված նաև Հայաստանի Հանրապետության Սահմանադրության 146-րդ հոդվածին: Այս կապակցությամբ անհրաժեշտ է նկատի ունենալ, որ նախագծի նախաբանից անհրաժեշտ է հանել հիշյալ հղումը՝ համաձայն «Նորմատիվ  իրավական ակտերի մասին» Հայաստանի Հանրապետության օրենքի      2-րդ հոդվածի 1-ին մասի 6-րդ կետի  պահանջների:

	Ընդունվել է:

	          3. Նախագծի նախաբանում հղում  է տրված Հայաստանի Հանրապետության կառավարության 2007 թվականի ապրիլի 5-ի թիվ 484-Ն որոշմամբ հաստատված կարգի 25-րդ կետին: Այս կապակցությմաբ անհրաժեշտ է նկատի ունենալ, որ հիշյալ կետով նախատեսված են դրույթներ գանձարանի կողմից պետական պահուստի իրերի օտարման թույլտվության մասին, մինչդեռ ներկայացված նախագիծը «Թանկարժեք մետաղների և թանկարժեք քարերի պետական գանձարան» գործակալության         2021-2024 թվականների թանկարժեք մետաղների և թանկարժեք քարերի պետական պահուստների օտարման միջոցառումների ծրագրին հավանություն տալու մասին» է:  Ելնելով վերոնշյալից նախագծի դրույթներն անհրաժեշտ է խմբագրել՝ հաշվի առնելով, որ վերջիններս չեն բխում Հայաստանի Հանրապետության կառավարության 2007 թվականի ապրիլի 5-ի թիվ 484-Ն որոշմամբ հաստատված կարգի 25-րդ կետի դրույթներից:

	Չի ընդունվել, միաժամանակ հաշվի առնելով ՀՀ վարչապետի՝ 06.08.2021թ. թիվ 02/10.20/26829-2021 հանձնարարականը:
 

	4. Նախագծի տեքստում անհրաժեշտ է նախատեսել դրույթ նաև որոշման ուժի մեջ մտնելու վերաբերյալ՝ համաձայն «Նորմատիվ իրավական ակտերի մասին» ՀՀ օրենքի 23-րդ հոդվածի պահանջների: 

	Ընդունվել է: Կատարվել է համապատասխան փոփոխություն:

	         5. Ծրագրի 7-րդ կետում «պահանջի» բառից հետո անհրաժեշտ է լրացնել «համաձայն» բառը:

	Ընդունվել է: Կատարվել է համապատասխան փոփոխություն:

	        6.  Ծրագրի 12-րդ կետի դրույթներն անհրաժեշտ է հստակեցնել, մասնավորապես՝ պարզ չէ, թե խոսքն ինչ իրավական ակտի /նշել կրճատ անվանումը/ և վերջինով սահմանված ինչ կարգի և չափի մասին է: 

	Ընդունվել է:

	        7. Ծրագրի 14-րդ կետից հետո անհրաժեշտ է վերանայել կետերի համարակալման հաջորդականությունը՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 14-րդ հոդվածի պահանջները:

	Ընդունվել է: Կատարվել է համապատասխան փոփոխություն:

	2. ՀՀ  կենտրոնական բանկ
	12.07.2021թ.

	
	15.1-07/000527-21

	Նախագծի վերաբերյալ դիտողություններ և առաջարկություններ չկան:

	   Ընդունվել է ի գիտություն:
 

	3. ՀՀ վարչապետի աշխատակազմի իրավաբանական վարչություն
	04.08.2021թ.
N 02/16.2/25023-2021

	1. Նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:

	Ընդունվել է:

	նախագծի 2-րդ կետ համաձայն՝ ուժը կորցրած է ճանաչվում ՀՀ կառավարության արձանագրային որոշումը, որը իրավական ուժ չունի, հետևաբար չի կարող ուժը կորցրած ճանաչվել:

	Ընդունվել է:
	

	4. ՀՀ  վարչապետի աշխատակազմ
	04.08.2021թ.
N 02/16.2/25023-2021

	1.  Հիմք ընդունելով կառավարության 2007 թվականի ապրիլի 5-ի  N 484-Ն որոշմամբ հաստատված կարգի 25-րդ կետը՝ սահմանված կարգով ներկայացնել ՀՀ կառավարության որոշման նախագիծ պետական պահուստի` 50 միլիոն դրամը գերազանցող արժողությամբ իրերը կից Ծրագրին համապատասխան օտարելու վերաբերյալ.	

	Ընդունվել է: Նախագծում նշված իրավական հիմքը փոփոխվել է: 











	1. Ներկայացված նախագծի 2-րդ կետով ներկայացած կարգավորումը լրամաշակել և 2018 թվականի հունվարի 11-ի «Հայաստանի Հանրապետության ֆինանսների նախարարության աշխատակազմի «Թանկարժեք մետաղների և թանկարժեք քարերի պետական գանձարան» գործակալության 2018-2021 թվականների թանկարժեք մետաղների և թանկարժեք քարերի պետական պահուստների օտարման միջոցառումների ծրագրին հավանություն տալու մասին» N 1 արձանագրային որոշումը ոչ թե ճանաչել ուժը կորցրած, այլ վերջինիս գործողությունը համարել դադարեցված:
	Ընդունվել է: Նախագծի 2-րդ կետը հանվել է միաժամանակ հաշվի առնելով ՀՀ վարչապետի 06.08.2021թ. 02/10.20/26829-2021 հանձնարարականը:

	5. ՀՀ  վարչապետի աշխատակազմի ֆինանսատնտեսագիտական վարչության եզրակացություն
	23.08.2021թ.
02/16.2/30327-2021

	ա) Ծրագրի 15-րդ կետում ըստ վարչապետի 04.08.2021թ. N 02/16.2/25023-2021 հանձնարարականի՝ 50 միլիոն դրամը գերազանցող արժողությամբ օտարման ենթակա իրերի փոխարեն, նախատեսված է Պետական գանձարանում գտնվող իրացման ենթակա ոչ լիկվիդային իրերի ցանկ (Աղյուսակ 1), ընդ որում պարզ չէ, թե ինչ մոտեցումների և սկզբուքների հիման վրա է կազմված այդ ցանկը և դրա մասին որևէ բացատրություն կամ հիմնավորում չկա որոշման նախագծի հիմնավորման մեջ:














	Ա) Ընդունվել է մասամբ: 
<<ՀՀ ֆինանսների նախարարության <<Թանկարժեք մետաղների և թանկարժեք քարերի պետական գանձարան>> գործակալության 2022-2024 թվականների թանկարժեք մետաղների և թանկարժեք քարերի պետական պահուստների օտարման միջոցառումների ծրագրին հավանություն տալու մասին>> ՀՀ կառավարության որոշման նախագծի /Ծրագրի/ ներկայացումը պայմանավորված է ՀՀ կառավարության 2018 թվականի հունվարի 11-ի N1 արձանագրային որոշմամբ արդեն իսկ հավանության արժանացած <<ՀՀ ֆինանսների նախարարության աշխատակազմի <<Թանկարժեք մետաղների և թանկարժեք քարերի պետական գանձարան>> գործակալության 2018-2021 թվականների թանկարժեք մետաղների և թանկարժեք քարերի պետական պահուստների օտարման միջոցառումների ծրագրի գործողությունների կատարման ժամկետի ավարտման հանգամանքով, հետևաբար վերջինս, սկզբունքային առումով, փոփոխությունների չի ենթարկվել,  նախատեսվել է վերանայել միայն ծրագրի գործողությունների կատարման ժամկետները: 

Հրապարակային աճուրդների միջոցով Գանձարանում գնտվող ոչ լիկվիդային իրերի օտարման ծրագրի կազմման հիմքում ընկած է ՀՀ ֆինանսների նախարարության այն մոտեցումը, համաձայն որի Պետական պահուստներում պետք է կուտակել միայն բարձր լիկվիդայնություն ունեցող պետական ստանդարտին համապատասխան ձուլակտորներ և բարձր գեղարվեստական արժեք ունեցող իրեր, հետևաբար Ծրագրի 15-րդ կետում ներկայացված են այն իրերի ցանկը, որոնք համարվում են ոչ լիկվիդային և ենթակա են օտարման: Ընդ որում, օտարումը նախատեսված է իրականացնել ըստ առաջնահերթության՝ սկզբում օտարման ներկայացնելով առավել ոչ լիկվիդային իրերը:

Ծրագրի, այդ թվում՝ իրացման ներկայացված իրերի ցանկի կազմման մոտեցումների և սկզբունքների մասով Որոշման նախագծի հիմնավորումը լրամշակվել է:


	[bookmark: _GoBack]բ) Ծրագրի 16-րդ կետով նախատեսվում է, որ 15-րդ կետի ցանկում ընդգրկված «Թանկարժեք քարերի` զմրուխտի, ադամանդի, ադամանդի հումքի իրացման գինը չի կարող պակաս լինել աճուրդից առաջ վերագնահատված նվազագույն գնից: Ոսկյա և արծաթյա իրերի յուրաքանչյուր գրամի իրացման գինը չի կարող պակաս լինել Պետական գանձարանի կողմից սահմանված մեկ գրամ քիմիապես մաքուր թանկարժեք մետաղների բացթողնման գներից (հաշվարկը կատարել ելնելով մետաղի հարգից), իսկ թանկարժեք քարերից ներդիրների առկայության դեպքում` պետք է ավելացվի նաև ներդիրների արժեքը, որը չի կարող պակաս լինել աճուրդից առաջ վերագնահատված  նվազագույն գնից»: Այսինքն հնարավոր է, որ տարիներ շարունակ դրանք չիրացվեն հրապարակային աճուրդներով նշված նվազագույն գները չհաղթահարելու պատճառով և մնան որպես պետական պահուստ, 
	բ) Ծրագրով աճուրդի ներկայացված իրերի չիրացման դեպքում նախատեսվում է վերլուծել դրանց իրական պատճառները և գործնականորեն գնահատել, թե խնդիրն օտարման ներկայացված ոչ իրացվելի ապրանքների արժեքային գնահատման մեջ է, թե դրանց նկատմամբ պահանջարկի բացարձակ բացակայության: Առաջին դեպքում նախատեսվում է ապրանքները կրկին ներկայացնել վերագնահատման, իսկ այն իրերը, որոնց նկատմամբ կարձանագրվի պահանջարկի բացարձակ բացակայություն՝ կմնան պետական պահուստում, միչն վերջիններիս մասով ՀՀ կառավարության կողմից որևէ այլ կարգավորում ներկայացնելը:
 

	գ) Ծրագրի 17-րդ կետում ներկայացված է հրապարակային աճուրդների միջոցով օտարման ենթակա ոչ լիկվիդային իրերի իրացման ժամանակացույց (Աղյուսակ 2)՝ ըստ եռամսյակների, որը սկսում է 2022թ. առաջին եռամսյակով և ավարտվում 2024թ. չորրորդ եռամսյակով: Այստեղ նույնպես, պարզ չէ այն տրամաբանությունը և չափանիշները ըստ որոնց կազմվել է նշված ժամանակացույցը և որի մասին որևէ անդրադարձ չկա որոշման նախագծի հիմնավորման մեջ,

	գ) Հրապարակային աճուրդների միջոցով օտարման ենթակա ոչ լիկվիդային իրերի իրացման ժամանակացույցի կազմման հիմքում ընկած է օտարման ներկայացված իրերի ծավալը: Միաժամանակ հաշվի առնելով առավել ոչ իրացվելի ապրանքների առաջնահերթությունը /Աղյուսակ1/, կազմվել են որոշակի խմբաքանակներ, և բաշխվել ըստ եռամսյակների:

Նախագծի հիմնավորումը լրամշակվել է:

	դ) Պարզ չէ ինչ իմաստով է ներկայացված Աղյուսկ 3-ը, որում է նշված են թանկարժեք մետաղներ և դրանց քաշեր, որի մասին նույնպես որևէ անդրադարձ չկա որոշման նախագծի հիմնավորման մեջ:

	դ) Աղյուսակ 3-ում ամփոփ ներկայացված են Ծրագրի 9-11-րդ կետերում նկարագրված արժեքների տվյալները և այդ մասով առկա է համապատասխան հղում:


	ե) Պարզ չէ նաև, թե ներկայացված Ծրագիրը ինչու և ինչ հիմնավորմամբ է առաջարկվում 2022-2024 թվականների համար, որի մասին նույնպես որևէ անդրադարձ չկա որոշման նախագծի հիմնավորման մեջ,
	ե) Հաշվի առնելով, որ Ծրագրի իրագործումը ենթադրում է որոշակի գործընթացների կազմակերպում, հետևաբար նախատեսվել է Ծրագրի իրականացման աշխատանքներն սկսել 2022 թվականի 1-ին եռամսյակից, իսկ առկա խմբաքանակների բաշխման արդյունքում Ծրագրի հնարավոր ավարտը նախատեսվել է 2024 թվականի 4-րդ եռամսյակին:

Նախագծի հիմնավորումը լրամշակվել է:

	զ) որոշման նախագծում անհրաժեշտ է նշել նաև այն իրավական հիմքը, որը հիմք ընդունելով առաջարկվում է ընդունել «Թանկարժեք մետաղների և թանկարժեք քարերի պետական գանձարան» գործակալության 2022-2024 թվականների թանկարժեք մետաղների և թանկարժեք քարերի պետական պահուստների օտարման միջոցառումների ծրագրին» ծրագիրը:

	զ) Նախագծի համար որպես իրավական հիմք նշվել է Հայաստանի Հանրապետության կառավարության 2007 թվականի ապրիլի 5-ի N 484-Ն որոշմամբ հաստատված կարգի 25-րդ կետը, որը միաժամանակ հիմք էր հանդիսացել ՀՀ կառավարության 2018 թվականի հունվարի 11-ի «Հայաստանի Հանրապետության ֆինանսների նախարարության աշխատակազմի «Թանկարժեք մետաղների և թանկարժեք քարերի պետական գանձարան» գործակալության 2018-2021 թվականների թանկարժեք մետաղների և թանկարժեք քարերի պետական պահուստների օտարման միջոցառումների ծրագրին հավանություն տալու մասին» N 1 արձանագրային որոշման համար:

Նախագծի նախաբանում Հայաստանի Հանրապետության Սահմանադրության 146-րդ հոդվածին տրված հղումը հանվել է Նախագծի վերաբերյալ ՀՀ արդարադատության նախարարության դիրքորոշման հիման վրա:



	
	


 

